
cause aussy de ce jugement leur vient de 1’extreme
et bruslante convoitise de leurs castors qu’ils voyent
regner en quelques-uns des nostres.

Non moins plaisant est le discours d’un certain
Sagamo, qui ayant ouy raconter de M. de Potrincourt,
que le Roy estoit jeune et & marier: ‘‘Peut-estre, dit-
il, lny pourray-je donner ma fille pour femme; mais,
selon les us et coustumes du pays, il faudroit que le
Roy lui fist de grands presens: sgavoir, quatre ou
cinq barriques de pain, trois de pois ou de febves, un
de petun, quatre ou cinq chapots de cent sols pigce,
avec quelques arcs, flesches, harpons, et semblables
denrées.”’

Voyla les marques de 1’esprit de cette nation, qui
est fort peu peuplée, principalement les Soriquois et
Etechemins qui avoysinent la mer, combien que [34]
Membertou assure qu’en sa jeunesse il a veu ckimo-
nutz, c’'est-a-dire des Sauvages aussi dru semés que
les cheveux de la teste. On tient qu’ils sont ainsi
diminués depuis que les Frangois ont commencé 2 y
hanter: car, depuis ce temps-13, ils ne font tout 1’esté
que manger; d’oll vient que, prenant une tout autre
habitude, et amassant de humeurs, I’automne et 1’hy-
ver ils payent leurs intemperies par pleurésies, esqui-
nances, flux de sang, qui les font mourir. Seulement
cette année, soixante en sont morts au Cap de la
Heve, qui est la plus grande partie de ce qu’ils y
estoient; et neantmoins personne du petit peuple de
M. de Potrincourt n’a esté seulement malade, nonob-
stant toute I'indigence qu’ils ont paty; ce qui a faict
apprehender les Sauvages que Dieu nous deffend et
protége comme son peuple particulier et bien-aymé.

Ce que je dis de cette rareté d’habitants de cette



